
           

  

 

    Sekena mona 
ho fumana 
phoustara ena ka 
dipuo tse fapaneng.

Dintlhatheo tse robedi tsa Maemo a 

Ho kenya tshebetshong Disistimi tsa 
Boitshwaro tsa Tsamaiso ya Dikgwebo
Mohiri o lokela ho ba le leano le mabapi le diketso tse 
se nang leeme ho basebetsi dibakeng tsa mosebetsi 
mme a hokahane ka katleho le basebetsi bohle, ho 
kenyeletswa borakonteraka bafe kapa bafe ba fanang 
ka tshebetso. Leano lena le lokela ho kenyeletsa 
boitlamo ba ho phahamisa le ho tshehetsa diketso tse 
se nang leeme ho basebetsi tse ikamahanang le molao 
le dipehelo tsa Maemo a Boitshwaro a SIZA.

Ho sebe le Kgiro ya Bana

Ho sebe le Mosebetsi wa Qobello 
Bahiri le basebetsi ba lokela ho inehela ho tswelletsa 

sebaka sa mosebetsi se se nang mosebetsi o qobellwang. 
Basebetsi bohla le badudi ba lokela ho fumana dikontraka 

tsa bona mme ba na le bolokolohi ba ho kgetha le ho fedisa 
tumellano ya kgiro/bodulo ntle le ho qobellwa. Ha ho 
mosebetsi ya tla lebellwa ho lefa didiphositi pele a ka 

fumana mosebetsi, mme kgwebo e ka boloka feela dikhopi 
tsa ditokomane tsa boitsebiso. Dikadimo dife kapa dife 
kapa dithuso tsa ditjhelete di lokela ho ikamahanya le 

molao mme di se lebise ho saekele ya dikoloto tse mpe.

Bolokolohi ba hoba le Dikamano le 
Ditherisano tsa Diyuniono le Bahiri

Ho sebe le Kgethollo, Tlhekefetso le Tshwaro e Mpe

Meputso, Ditsiane le Dikonteraka

Bophelo bo botle le Polokeho

Dihora tsa Tshebetso le Ofathaeme

Bahiri ha ba a tshwanela ho hira bana ba ka tlase ho dilemo 
tse 15 mme ba lokela ho etsa ditokisetso tse tlang ho thibela 
ho hirwa ha bana ka kotloloho le hoo e seng ka kotloloho 
(ebang ba leshwa kapa ba sa leshwe). Haeba ho ka fumanwa 
hore ho na le kgiro ya bana tulong e itseng ya mosebetsi, 
mohiri o lokela ho rerolla taba eo hanghang ka diketso tse 
tlang ho ba molemong wa ngwana. Bakeng sa basebetsi ba 
dilemo tse 15 ho isa ho 17, mohiri o lokela ho nnetefatsa 
hore kgiro ya bona e ikamahanya ka botlalo le molao mme 
ho na le tumello e ngotsweng ya mohlokomedi ka molao.

Mohiri le mosebetsi ba lokela ho nka mehato e sa le pele ho nnetefatsa 
hore sebaka sa mosebetsi ha se na kgethollo, tlhekefetso le tshwaro 
e mpe. Disistimi tse lekaneng tsa tshebetso le tsa ho thaotha di 
lokela ho ba teng bakeng sa ho sireletsa basebetsi ho 
maitshwaro a ka amang bophelo ba bona hampe le ho 
tshehetsa ba seng ba amehile. Basebetsi bohle ba na le 
tokelo ya ho tshwarwa ka tsela e se nang leeme le ka 
tlhompho, menyetla e lekanang, le ho natefelwa ka botlalo 
ke botjhaba ba bona le ditokelo tsa botho mosebetsing 
jwalokaha ho hlokwa ke molao. Kgwebo e lokela ho fana ka 
tsela e sebetsang ya ho tletleba le tsamaiso ya kgalemelo ho 
dumella basebetsi le mahlakore a amehang hore ba be le 
mantswe a utlwahalang le ho rarolla diqhwebeshano.

Mohiri le mosebetsi ba lokela ho lemoha le ho hlompha 
tokelo ya basebetsi ya ho kenela kapa ho bopa mekgatlo 

(dikomiti tsa basebetsi) kapa meifo e emelang 
ditabatabelo tsa bona le ho kenela dipuisano e le 

mokgatlo (diyuniono tsa basebetsi). Mohiri ha a tshwanela 
ho kenakenana le, ho kgetholla, kapa ho nka lehlakore ho 

baemedi kapa basebetsi. Botsamaisi le basebetsi ba lokela 
ho ba le kgokahano e mahlakore a mabedi mme ba 

utlwisise Molao wa Dikamano tsa Basebetsi.

Mohiri o lokela ho nnetefatsa hore basebetsi ba nako tsole le 
ba nakwana ba fumana dikonteraka tsa kgiro tse 
hlophisitsweng ka ho lekaneng, ditlankana tsa moputso le 
moputso o tshwanetseng, le ditsiane tse ikamahanyang le 
kapa tse fetang dipehelo tse tlasetlase tsa molao. Dikontraka 
kaofela le ditlankana tsa moputso di lokela ho hlalosetswa 
basebetsi bohle ho nnetefatsa hore bohle ba a utlwisisa. 
Dikgulo dife kapa dife di lokela ho etswa ka tumellano pakeng 
tsa bohle ba amehang mme di etswe ka tsela ya molao.

Mohiri le mosebetsi ba lokela ho nnetefatsa hore 
tikoloho ya mosebetsing le meaho (e kenyeletsang 

bodulo haeba bo fanwe) di kgotsofatsa ditlhoko 
tsa molao, di bolokehile le hlweka, mme ba lokela 

ho nka mehato e lokelang ho thibela dikotsi le 
ditemalo. Basebetsi bohle ba tlameha ho rupellwa 

ka tsela e nepahetseng jwalokaha ho hlokwa ke 
molao. Kgwebo e tlameha ho nnetefatsa hore ho 

etswa tekolo e keneletseng ya kotsi tse ka hlahang 
mme ho laolwa diketso tsohle tsa bophelo bo 

botle le polokeho kgwebong.

Basebetsi ba lokela ho nnetefatsa hore dihora tsohe 
tsa mosebetsi le dinako tsa kgefutso di ikamahanya 

le melao le melawana e sebetsang. Direkoto tse 
lekaneng tsa dihora tseo mosebetsi a di sebeditseng 

di lokela ho bolokwa. Ofathaeme efe kapa efe, 
mosebetsi wa bosiu kapa wa mafelo a beke o lokela 

ho ikamahanya le molao mme e lokela ho ngolwa 
hantle kontrakeng eo ho dumellanweng ka yona.

